
Biologiya fanidan o‘quvchilar o‘zlashtirgan bilimlarini amalda hayotda 

qo‘llay bilishi kerak. Shuning uchun 8-sinf Odam va uning salomatligi o‘quv 

kursida nazariy mavzular bilan birgalikda laboratoriya ishlarini ham ko‘paytirish 

kerak. Dars doirasida loyiha faoliyatini to‘liq amalga oshirish ko‘plab 

muammolarga duch keladi: bu sinfni tashkil etish, axborotni yig‘ish va ro‘yxatdan 

o‘tkazish, vazifaviy faoliyat olib borish, natijalarni tatbiq etish va xulosa chiqarish 

bosqichlaridan iborat. Loyihani yaratishning ushbu muhim bosqichlari sinfda 

amalga oshirilishi qiyin, ularni asosan biologiyaga qiziqishni orttirish maqsadida 

mavzuga qiziqqan o‘quvchilar uchun berilishi ularning kelajakda tabiiy fanlar 

sohasida iqtidorini kashf etishga turtki bo‘ladi. Loyiha darslari orqali 

o‘quvchilarning aqliy va intellektual rivojlanishi kuzatilib, iqtidorni aniqlash 

jarayoni uchun muhim sanaladi. 8-sinf biologiya kursida “Jigarning tuzilishi va 

vazijalari. Reproduktiv salomatlik” mavzusini kichik guruhlarda tashkil etib, 

ularga quyidagi topshiriqlar tavsiya etildi: 

1-guruh topshiriqlari. Jigarning tuzilishi haqida ma'lumotlar to‘plang. 

2-guruh topshiriqlari. Jigar kasalliklari va ularning kelib chiqish sabablarini 

aniqlang. 

3-guruh topshiriqlari. Jigar kasalliklarini xalq tabobati yordamida qanday 

davolash mumkin.  

1-Guruh javobi: Jigar оdam va hayvonlarda ovqat hazm bo‘lishi va 

so‘rilishida qatnashadi. Jigar organizmda eng katta parenximator organ bo‘lib, 300 

mlrd jigar hujayralaridan tashkil topgan. Jigarning hajmi va og‘irligi bir yarim 

kilogrammgacha yoki insonning umumiy massasining taxminan 5% ini tashkil 

qiladi. Jigar organizmda 500 dan ortiq funksiyalarni bajaradi. Jigarning asosiy 

vazifasi filtrlash bo‘lib, u qon orqali kelgan zaharli moddalarni qondan tozalaydi. 

Jigar kerak bo‘lganda ishlatish uchun qondagi oziq moddalarni saqlaydi. Jigar 

kasalliklarini davolash mumkin bo‘lgan bosqichda yashirin ravishda kechadi. 

Alomatlari jigar sezilarli darajada shikastlanganda va jiddiy buzilishlar yuzaga 

kelganda sezila boshlaydi. Ushbu a’zoning keng tarqalgan va xavfli sanaladigan 

patologiyalari orasida sirroz еtakchi o‘rinlardan birini egallaydi.  

1-guruh javobi: Jigar (hepar) organizmda eng katta  bez bo‘lib og‘irligi katta 

yoshdagi odamlarda o‘rtacha 1500 gr . Jigar hazm jarayonida modda almashinuvi 

va qon ishlab chiqarishda ishtirok etadi. Jigar qizg‘ish rangda bo‘lib, qorin 

bo‘shlig‘ida ,diafragma tagida o‘ng qovurg‘alar ostida yotadi. Jigar tashqi 

tomondan seroz parda bilan qoplangan.  Uning ostida yupqa va pishi fibroz parda 

bor.[1]  

Jigar o‘rta ichak boshlangi’ch qismning entodermal epiteliydan rivojlanadi. 

Jigar kurtagi homila hayotining uchinchi haftasida o‘rta ichki ventral devorida 

bo‘rtma shaklida paydo bo‘ladi. Tuzilishi jihatdan jigar murakkab tarmoqlangan 

naysimon bez bo‘lib uning chiqaruv nayi o‘t yo‘llaridan iborat. Jigarning tarkibiy-

vazifiy birligi jigar bo‘lakchasidir. Odam jigarida 500 mingga yaqin bo‘lakcha bor. 

Bo‘lakchalar o‘rtasida oz miqdorda biriktiruvchi to‘qima bo‘lib, uning ichida 

bo‘lakchalararo o‘t naychasi, arteriya va vena joylashgan. [2]  

2-guruh javobi: Gepatitning A, B, E, C, D, J turlari uchraydi.  

A gepatit. Virus sog‘lom odamga bemordan o‘tadi – fekal yo‘l orqali yuqadi, 

ya’ni ovqat, suv va maishiy yo‘l orqali. 

B gepatit. Kasallik manbayi bemor. Sun’iy yuqish yo‘llari: qon va uning 

preparatlarini quyish, tibbiy jihozlar, manikyur, pedikyur, quloq teshish, tatuaj 

qilish va boshqalar. Tabiiy yuqish yo‘llari: jinsiy aloqa, ona qornida va tug‘riq 

vaqtida. 

E gepatiti. Yuqish yo‘llari - maishiy, suv orqali.  

C gepatiti. Yuqish yo‘llari -parenteral, narkomanlar gepatiti ham deyiladi. 

J gepatiti. Parenterial yo‘l orqali yuqadi.  

Gepatit o‘tkir va surunkali kechadi. 

3-guruh javobi: Jigar, taloq,gastrit,oshqozon yara,raxit va terik kasalliklarida 

kalindula gullarining infuzioni quydagi retsept bo‘yicha tayyorlanadi: 2 choy 

qoshiq quritilgan  gulga 2 stakan qaynoq suv  quyiladi.15 daqiqa turiladi keyin 

filtirlab olinadi va 4 mgdan 100 dozaga bo‘linadi.Yiringli yaralarda 2 osh qoshiq 

yangi kalindula gullarini  idishga solinadi va 0.5 stakan  aroq quyiladi.Keyin 

idishni mahkam yopib qorong‘u joyda 7-10 kunga qo‘yiladi.Tinchlantiruvchi 

ta’sirga ega qaynatmasini kuniga 1 osh qoshiqdan kechasi ichish foydali. 

Loyha texnologiyasida o‘quvchilarning bevosita mustaqil o‘quv-bilish 

faoliyatini tashkil etish va boshqarish nazarda tutiladi. Mazkur texnologiyada 

o‘quvchi darslik, qo‘shimcha o‘quv adabiyotlari, ko‘rgazmali vositalari ustida 

mustaqil o‘tkazilgan kuzatish va tajriba natijalari bilim manbai sanaladi. Bu 

texnologiya o‘quvchlarning o‘qishga bo‘lgan qiziqishini orttiradi, o‘quv 

munozaralari, o‘quvchilarning tahsil olishdagi burch va ma’suliyat hissini  

shakllantiradi.  

